
Pronađene dvije puške i municija kod muškarca
prijavljenog za krivolov

Foto: MUP TK | Pronađene dvije puške i municija kod muškarca prijavljenog za krivolov

Dvije puške i municija oduzeti su od muškarca (41) iz Srebrenika kojeg je policija zatekla u krivolovu
nakon što ga je prijavio lovočuvar iz Lovačkog društva "Majevica", saopšteno je danas iz
Ministarstva unutrašnjih poslova Tuzlanskog kantona.

Policija je izašla na mjesto događaja i u lovištu
identifikovala muškarca H.R.

O ovom događaju upoznat je dežurni kantonalni
tužilac, uz čiju saglasnost je realizovana Naredba
Općinskog suda u Srebreniku za pretres kuće H.R.

Policija je prilikom  pretresa kuće  pronašla 
pušku "M-48" sa optičkim instrumentom i četiri
metka kalibra 7,9 milimetara u njoj, kao i 594 metka
kalibra 7,62 milimetra. H.R. je pušku "M-48"
dobrovoljno predao policiji.

Nad H.R. sprovedena je kriminalistička obrada, a
policija nastavlja dalji rad na dokumentovanju
krivičnog djela nedozvoljeno držanje oružja ili

eksplozivnih materija. 

